

ԱՄՓՈՓԱԹԵՐԹ  
«Հրազդանի երկրագիտական թանգարան» պետական ոչ առևտրային կազմակերպությունը «Հայաստանի պատմության թանգարան» պետական ոչ առևտրային կազմակերպությանը միացման ձևով վերակազմակերպելու, Կոտայքի երկրագիտական թանգարան  մասնաճյուղ ստեղծելու և Հայաստանի Հանրապետության կառավարության 2002 թվականի հունիսի 6-ի N 886-Ն  որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
	    1. ՀՀ տարածքային կառավարման և ենթակառուցվածքների նախարարություն
	10.08.2023թ.

«Հրազդանի երկրագիտական թանգարան» պետական ոչ առևտրային կազմակերպությունը «Հայաստանի պատմության թանգարան» պետական ոչ առևտրային կազմակերպությանը միացման ձևով վերակազմակերպելու, Կոտայքի երկրագիտական թանգարան  մասնաճյուղ ստեղծելու և Հայաստանի Հանրապետության կառավարության 2002 թվականի հունիսի 6-ի N 886-Ն  որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկում ենք Նախագծի 5-րդ կետում նշված «3-րդ» թիվը փոխարինել «4-րդ» թվով: 









	Ընդունվել է։










	    2. ՀՀ ֆինանսների նախարարություն
	11․08․2023

	
	01/34-3/15962-2023

	ՀՀ կառավարության որոշման նախագիծը (այսուհետ Նախագիծ), հայտնում ենք, որ Նախագծի վերաբերյալ սկզբունքային առարկություններ չունենք:
       Միաժամանակ, Նախագծի վերաբերյալ ունենք խմբագրական բնույթի դիտողություն, այն է՝ հաշվի առնելով Նախագծի 6-րդ կետը, անհրաժեշտ է նախաբանում «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածներին հղում կատարելու փոխարեն հղում կատարել նշված օրենքի 37-րդ հոդվածին:

	



Չի ընդունվել, քանի որ որ հիշյալ հոդվածի կարգավորումները վերաբերում են նորմատիվ իրավական ակտն ուժը կորցրած ճանաչելուն, իսկ ներկայացված Նախագծով նախատեսված է փոփոխություն կատարել:  ։

	   3 ՀՀ արդարադատության նախարարություն
	24․08․2023

	
	/10.2/38382-2023

	1. Նախագծի նախաբանում հղում է տրված նաև «Նորմատիվ իրավական ակտերի մասին» օրենքի 37-րդ հոդվածին, ինչի անհրաժեշտությունը բացակայում է, քանի որ հիշյալ հոդվածի կարգավորումները վերաբերում են նորմատիվ իրավական ակտն ուժը կորցրած ճանաչելուն, իսկ ներկայացված Նախագծով նախատեսված է փոփոխություն կատարել: Հետևապես՝ Նախագծի նախաբանն առաջարկում ենք խմբագրել՝ հանելով «Նորմատիվ իրավական ակտերի մասին» օրենքի 37-րդ հոդվածին կատարված հղումը: Հիշյալ դիտարկման համատեքստում հարկ է վերանայել նաև Նախագծի նախաբանում նշված դրույթները:
Բացի այդ, առաջարկում ենք դիտարկել նախաբանում «Նորմատիվ իրավական ակտերի մասին» օրենքի 33-րդ և 34-րդ հոդվածներին հղում կատարելը՝ հաշվի առնելով, որ Նախագծով նախատեսվում է նաև փոփոխության կատարում: 
2. Նախագծի 5-րդ կետով նախատեսվում է՝ 15.12.2010թ.-ին կնքված ոչ բնակելի տարածքի անհատույց օգտագործման թիվ 54/0010 պայմանագրում առկա որոշումից բխող փոփոխություններ կատարելու մասին համաձայնագրի կնքում: Այս առումով պետք է նկատել, որ Նախագծի կարգավորման հիմնական առարկան հանդիսանում է «Հրազդանի երկրագիտական թանգարան» պետական ոչ առևտրային կազմակերպության  միացման ձևով վերակազմակերպումը (այն միացնելով «Հայաստանի պատմության թանգարան» պետական ոչ առևտրային կազմակերպությանը) և «Հայաստանի պատմության թանգարան» պետական ոչ առևտրային կազմակերպության «Կոտայքի երկրագիտական թանգարան»  մասնաճյուղի ստեղծումը: Բացի այդ, պարզ չէ, թե խոսքն ինչ ոչ բնակելի տարածքի մասին է:
3. Նախագծի 4-րդ կետի 1-ին ենթակետում պարզաբանման կարիք ունի այն կարգավորումը, համաձայն որի՝ Հայաստանի Հանրապետության կրթության, գիտության, մշակույթի և սպորտի նախարարին հանձնարարվում է ապահովել պարտատերերին և պարտապաններին վերաբերող բոլոր (ներառյալ վիճարկվող) պարտավորությունները՝ նկատի ունենալով, որ նախատեսվող դրույթները պետք է վերաբերեն պարտավորությունների կատարման ապահովմանը, և բացի այդ, պարզ չէ, թե վերջինս իրենից ինչ գործընթաց է ենթադրելու:
4. Նախագծի 4-րդ կետում առաջարկում ենք լրացնել նոր ենթակետ հետևյալ բովանդակությամբ.
«դ. «Հայաստանի պատմության թանգարան» պետական ոչ առևտրային կազմակերպության կանոնադրության մեջ վերակազմակերպումից բխող համապատասխան փոփոխությունների կատարումը»։
5. Նախագծին կից ներկայացված հիմնավորման դրույթներն առաջարկում ենք վերանայել՝ ներկայացնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներից բխող հիմնավորում, որը հնարավորություն կտա լիարժեք կերպով գնահատելու առաջարկվող կարգավորումները՝ հաշվի առնելով, որ Նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները, որոնք ներկայացված հիմնավորմամբ բավարար չափով հստակ և մանրամասն ներկայացված չեն: Մասնավորապես՝ առաջարկում ենք վերանայել Նախագծի հիմնավորման 2-րդ և 4-րդ կետերը՝ նկատի ունենալով, որ «ակնկալվող արդյունք» կետը ներկայացված է ոչ բավարար մանրամասն, իսկ 4-րդ կետով անդրադարձ է կատարվում նաև միջազգային պայմանագրերով ստանձնած պարտավորությունների հետ համապատասխանությանը: 

	           Ընդունվել է։








Խոսքը գնում է թանգարանի կողմից զբաղեցրած տարածքի մասին։


Տեղեկացնում ենք, որ սա ընդունված դրույթ է հետագա սխալներից խուսփելու նպատակով  Այն հիմք է հանդիսանում հետագայում հանձնման ընդունման աշխատանքներում 





Ընդունվել է։


Ընդունվել է ի գիտություն։



